
Suidwes-Kaap  se jaarlikse Skimkamp val saam met die streek se verjaardag.          
Gewoontlik is dit ‘n bestuuslid en sy voogdeegroep wat die kamp aanbied. Vanjaar 
was Louis Havenga, voorsitter, die verantwoordelike bestuurslid. Die algemene sêding 
was: “vra hom, hy mag dalk weet waar ons gaan kamp”. 
Kampkoördineerders: Niël Goslett ( SAWA voorsitter) en Rozèl Goslett, Danny le 
Roux (oud SWK voorsitter) en Teresa le Roux, Petrus en Janine Theron. 
Nou eers vir die wat nie weet wat ‘n Skimkamp is nie, net so in kort, om vir julle in die 
prentjie te bring.  Skimkamp vind altyd plaas in Februarie - ons verjaardagmaand. 
Die lede weet nie waar ons gaan kamp nie en dit is gewoonlik nie verder as 150km 
vanaf die gewese Tygerberg Woonwaens af nie. Daar is ‘n skim op Facebook met wie 
die lede kan gesels oor die Skimkamp om sodoende meer uit te vind wat hulle te wagte 
kan wees. Dit is ‘n teruggeenaweek aan die lede en gewoonlik iets anders as die ge-
wone. Daar word ‘n roete gery van punt A, b en c deur middel van roetebriewe en 
leidrade. Die roete is gewoonlik die kortste en veiligste roete na die kampterrein toe. 
Hierdie jaar het daar ‘n klomp nuwe goed gebeur. Daar was QR kodes wat ontrafel 
moes word …...elkeen het verwys na ‘n liedjie. Uit die liedjies kon die lede ‘n afleiding 
maak van waar ons gaan kamp. Dinge het nie hier gestop nie. Tydens een van ons 
vergaderings vra Rozèl hoekom maak ons dit nie ‘n Skimkamptoer nie. Dit het baie 
gou aanklank by ons lede gekry en toe begin die werk. Om in SAWA ‘n toerplaatjie uit 
te gee aan die toerlede, moet die toer by drie verskillende kampterreine oornag. Daar 
is gebel, gery en gaan kyk en onderhandel met die verskillende oorde om vir ons die 
beste pryse te bied. Paul Steyn is die man vir die tariefonderhandeling en meeste van 
die kere is daar nog iets ekstra ook. Deur dit alles kon ons ook sien dat die eienaars 
SAWA, en in besonder Suidwes-Kaap, goedgesind is. Later meer hieroor.  
Om ‘n Skimkamp aan te bied, moet daar fondse wees en hiervoor het die span deur 
die jaar hard gewerk. Daar moet ook pryse wees en daar was mooi pryse gewees.  
 
Die eerste brief vir die wat gaan toer, word uitgestuur: 
 
 
 
 

Woensdag 15 Februarie 2023 

Vroegoggend staan ek (Petrus), Janine, Niël en Rozèl en ge-
sels. Wie daag heel eerste op? Andre en Riana Potgieter. 
Riana, vir wie moet jy glo? Dis of die amptelike brief of  
sosiale media. Dit wil vir ons voorkom of laasgenoemde ‘n 
groot rol gespeel het in jul vroëe aankoms.  Die res van die 
lede het by ons kom aansluit. Elke woonwa het ‘n nommer 
gekry en dit dui aan waar jy in die groep ry. Die groep van 
24 word verdeel in groepe nie groter as 8 nie. Niël heet almal 
welkom en verduidelik hoe ons gaan ry. Die gevaarlike 
kruisings op die roete word uitgewys en die roetebriewe 
word uitgedeel. Niël ry voor met groep 1 en 5 tot 10 minute 
later vertrek Paul met groep 2. Die laaste groep word gelei 
deur Danny. Ons eerste stop is by Du Toitskloof wynkelder 
wat nou aan die toergroep bekend is. 

Ons het almal goed gery en parkeerplek was 
groot genoeg. Vooraf is daar gereël met Oumeul  
bakkery vir een koffie of tee per lid wat uit die 
Skimkampfondse betaal is. Ontbyt is vir jou eie 
sak. Hier het ons saam gekuier en heerlik geëet.  

Vroeg kon ons al sien die toergees is reg. 
Ilona bruwer, Elsabe Havenga en Ohna 
Oosthuizen het eers perd gery. 

Riana en Andre Potgieter, Gerhard en Sandra 
Nel is reg vir die aksie. 

Die keer loop Paul deur. Gelukkig is dit ‘n warm dag. 

Tyd om te vertrek na Bergenwater. 

By Bergenwater het ons laer getrek. 
Hier is die lieflikste swemgate in die 
rivier en die bergwater se tempera-
tuur was net reg. 

Kry vir jou Paul. “Pa se perd”! 

Hangbal. Die speletjie het baie aftrek gekry. Hoe werk dit? “Mens maak so”, sou Danny sê: eers 
word die balle op ‘n sekere maier by jou gebêre. Dit daar gelaat. Die doel is om die 2 golfballe wat 
met ‘n tou verbind is oor 1 van die dwarslatte te gooi. Die boonste 1 tel 3 punte, middelste 2 punte 
en onderste 1 punt. Indien jy die 3 stelle balle wat jy in jou beurt gooi, 1 per dwarslat kan land, kry 
jy ‘n ekstra punt. ‘n Ander deelnemer kan ook jou balle afgooi. Die vashou van die balle tydens jou 

gooi speel ook ‘n rol of jou balle gaan hang of nie. 

Deur die loop van die dag het die wolke begin saampak. 
Skimkampe is altyd warm kampe, maar dié een lyk anders. 

 
Gou kyk vir ‘n lugfoto of 2. 



11 

 

Dit was ‘n lekker dag. Petrus Theron neem 
die boekevat waar. Daarna volg koppe of 
sterte. 
 
Ons het koppe en sterte 2 keer deurgespeel. 
 
 
 
Niël het vir ons die geldstuk opgeskiet en 
heel toevallig was koppe die meer          
algemene gelukskoot. 

 
                          
Nou tussen die drie. 

Ilona Bruwer is die wenner van die Eco-lite 
vuuraanstekers as ook ‘n sak Charchoal 

Die wat vir Danny goed ken, sal weet dat hy  
baie lief is vir ‘n sjokolade. So lief soos hy 
vir dit is, mag hy dit nie eintlik eet nie. Nou, 
in die verlede het hy die sjokolade al 
weggesteek in sy toiletsakkie.  Ek deel ‘n 
paar van die nuwe vuuraanstekers uit en sit 
die twee daar by sy woonwa neer. Later sê 
hy dankie vir die sjokolade. Ek sê toe vir 
hom die goed gaan smelt daar in die son;  hy 
sal moet planmaak.  
Later die aand bars Teresa uit van die lag toe 
sy die vrieskas se deur oop maak. Danny het 
die vuuraanstekers—sjokolades in die 
vrieskas gaan bêre. Sit dit op ys, Danny! 

Na ons bymekaarkom, was daar vir elke per-
soon ‘n balletjie deeg asook ‘n stokbroodstok. 
Elkeen moes sy eie broodjie gaan bak oor die 
kole. Faul Retief het volgens hom sulke mooi 
lang stokbrooddeeg op sy 2 stokke gesit. Hoe 
meer hy na Paul se broodjies gekyk het, hoe 
meer het dit vir hom na syne gelyk. Faul, eint-
lik was jou stokbrooddeeg nie so lank soos 
wat jy gedink het nie. Daar kom ‘n tyd dat 
stokbrood gaar is en dan daarna kry jy dat dit 
beskuit raak. Faul het met sy klaar gebakte 
stokbrode dromme gespeel. Die man se ritme 
is nog reg. Dit het vir my baie na beskuit se 
klank geklink. 

By Johan en Ohna Oosthuizen het die stroop geloop van lekkerte. 

Hier is reggemaak vir 45 ontbyte. Dis beurtkrag, ons is weer op die gas. Die keer het Danny reggestaan met 
sout en peper. Dankie, Niël, Rozèl en Teresa vir ons mooi uitrustings. Ek weet nie of Danny bietjie warm 
gekry het nie. 

Elke ontbyt is afgemeet en perfek voorberei. Kyk net hoe geniet Elmarie Steyn die proses. Lekker eet, 
Elmarie. Hierdie is ‘n wenner! Die goed gebeur nie vanself nie, daar moet aangekoop word, die bestanddele 
moet koud bly en vars wees. Genoeg panne moet daar wees, al die ander toerusting en hande om te help. 
Dankie aan almal wat oor ‘n tydperk gehelp het om dit ‘n sukses te maak. 

 


